Модныя “крылы” шкодных напояў  

Дыскатэкі, клубы, вечарынкі… Зараз любая модная тусоўка заключае ў сабе яшчэ адзін абавязковы аспект – бяскрыўдную бутэлечку кока-колы, джын-тоніка, энергетыка, піва (спіс можна працягваць бясконца) і “Орбіт” на закуску. У маладзежным асяроддзі ўжо не прынята з’яўляцца на мерапрыемствах такога кшталту з пустымі рукамі. Мяркуецца, што імкнуцца туды, каб “адарвацца па поўнай”, а як жа зрабіць гэта без запаветнага напою ў руках?.. Між тым, з абяцанага рэкламамі - ўсяго некалькі гадзін эйфарыі і ўзнёслага настрою, а з неабяцанага -  непатрэбныя  праблемы …Сёння ў “Ранішнім доктары” мы разам з медыцынскімі спецыялістамі спрабуем заглянуць праўдзе ў вочы і зразумець, ці варта наша здароўе таго, што надае ўпэўненасці ў сабе ці “палягчае разуменне”. 
Хімічныя “крылы” таго, што “акрыляе”


Шчыра кажучы, спякотнае летняе надвор’е наогул не спрыяе 
таму, каб “запраўляцца” энергетычнымі напоямi. Таму што, па вялікім рахунку, любы з гэтых напояў – сумесь хімічных, а не натуральных складнікаў. Хочаш драйву, бадзёрасці і добрага самаадчування – лепш танцуй жвавей, але не звяртайся да “дапаможных” элементаў. Да таго ж, калі арганізму “дапамагаць” так кожны раз, то хутка ён перастане сам спраўляцца з сітуацыямі, патрабуючымі дадатковых сілаў, а заўсёды будзе чакаць, пакуль яго “разбудзяць” хімічным “Бёрнам”. 
Загадчык лабараторыяй Рэспубліканскага навукова-практычная центру гiгiены Ірына Кедрава засяроджвае нашу ўвагу:
· Любы энергетычны напой – гэта напой сінтэтычны. І абавязковы кампанент, які і надае яму эфект бадзерасці і прыліву сілаў – кафеін. Спецыялісты ведаюць, што гэта бiялагiчна актыунае рэчыва, таму існуе рэгламент змяшчэння ў напоі такіх танізіруючых інгрыдыентаў – не больш 400 мг на літр. Таму першае, што трэба рабіць, – не хватаць і хутчэй піць, а глядзець на этыкетку. Там, дзе ёсць танізіруючыя складнікі, будзе стаяць надпіс: “Не рэкамендуецца дзецям да 18 гадоў, цяжарным, а такасама асобам, якія пакутуюць ад бяссонніцы, артэрыяльнай гіпертэнзіі, павышанай узбуджанасці.”
Дзеянне энергетычнага напою – 3-4 гадзіны. Дактары папярэджваюць нават дарослых людзей з ужо сфарміраваным і не такім успрымальным да любога ўмяшальніцтва арганізмам, што максімум ужывання “энергетыкаў” у дзень – 1-2 бутэлькі. Злоўжыванне зусім не азначае бесперапыннае піццё гэтага напою. Дастаткова некалькіх бутэлек за вечар, і вам гарантаваны тахікардыя, нярвознасць, дэпрэсія, рост узроўню сахара ў крові і значныя павышэнні артэрыяльнага ціску. А калі сюды дадаць яшчэ і ўзбуджаны стан арганізму падчас дыскатэчных танцаў і алкагольныя напоі, якія моладзь ужывае разам з энергетыкамі, чакаючы суперэфекту?.. 
· Кафеін і алкаголь – антыподы, адзін з якіх бадзёрыць, а другі расслабляе, - расказвае Ірына Іванаўна. - Вось толькі гэта не азначае, што яны будуць добра кампенсаваць адно другое. 
Вялікія сэрцы + нізкі інтэлект = мода?
Калі з энергетыкамі падчас спёкі неяк не вельмі, то за бутэльку халоднага піва і дарослыя, і падлеткі часам гатовы аддаць што заўгодна. І дыскатэка без гэтага напою – не дыскатэка, і знешні выгляд без бутэлькі нейкі недарослы, а гэта значыць зусім не круты. А можа заглянем на адваротны бок медалю?
На самой справе, піва, якое валодае моцным мачагонным эфектам, бязлітасна вымывае з арганізму ўсе “стройматэрыялы” – бялкі, жыры, вугляводы, многія мікраэлементы (калій, магній, вітамін С). Для дзіцячага арганізму, які расце, гэта – катастрофа. Да таго, піва больш за іншыя спіртныя напоі садзейнічае пашырэнню граніц сэрца. Медыкі называюць такую з’яву сіндромам “капронавай панчохі” ці “п’яным сэрцам”. У хлопцаў, якія злоўжываюць півам, зніжаецца узровень мужскога гармону мецілтэстэрона. Як вынік – расшыраецца таз, павялічваюцца у памерах малочныя залозы. У дзяўчат – узрастае рыск захварэць на рак грудзі. Зразумела, што, як і любы іншы алкагольны напой, піва ўздзейнічае на клеткі мозга чалавека, зніжаючы інтэлект, памяць.
Піўны алкагалізм =“ півагалізм” 
У прафесійна зробленых рэкламных роліках, піва заўсёды асацыіруецца з вобразам “прасунутага” маладога чалавека. Такім чынам, у першую чаргу, рэклама піва накіравана на маладую аудыторыю, сярод якой даўно ўжо на яго з’явілася мода. “Соладава-хмяльны” напой не ўспрымаецца як алкагольны напітак. А між тым можа вызваць не больш, не менш, а алкагольную залежнасць. Але калі даросламу для фарміравання піўнога алкагалізму патрэбна 3-5 гадоў, то падлетку, нервовая сістэма якога яшчэ не сфарміравалася, хопіць 1,5-2 года. 


Давайце глыбей разгледзім, здавалася б, такія бяспечную з’яву, як прысутнасць у нашым паўсядзённым жыцці гэтага алкагольнага напою. Першая стадыя, на якой ужо знаходзяцца ўсе тыя падлеткі, хто час ад часу трымае ў руках піва, - стадыя разняволення і весялосці. Чалавек становіцца дасціпным, жвавым, зносіны з іншымі людзьмі яму здаюцца лёгкімі і прыемнымі. Дарослы гэтую стадыю праходзіць за некалькі год, падлетак – за некалькі месяцаў. Другая ж стадыя характарызуецца грубасцю, нястрыманасцю паводзінаў. Узроставы крызіс, які перажаваюць падлеткі, толькі ўзмацняецца за кошт піва. З’яўляюцца раздражнёнасць, дэпрэсіўнасць, дзіця перастае крытычна ацэніваць свае паводзіны і дзеянні. І ужо на другой стадыі з’яўляецца жаданне неабходнай прысутнасці піва ў вашым страўніку і… у вашых галовах. Дарэчы, у такім стане падлетку вельмі лёгка дазволіць сабе здзейсніць любое супрацьпраўнае дзеянне. 

P.S.: Калі ў наступны раз рука пацянецца да жаданай атруты, задумайся і засумнявайся хаця б на імгненне. Гэта будзе твой маленькі ўклад у будучае здароўе.

